
      ՀՀ տարածքային կառավարման նախարար, փոխվարչապետ

 պարոն Ա. ԳԵՎՈՐԳՅԱՆԻՆ

Ի կատարումն Ձեր 2011 թվականի մարտի 21-ի

01/16/1575-11 թվակիր հանձնարարականի


Հարգելի պարոն Գևորգյան

Հայաստանի Հանրապետության արդարադատության նախարարության կողմից ուսումնասիրվել է Իջևանի ավագանու արտահերթ ընտրություն նշանակելու իրավական հիմնավորման վերաբերյալ հարցը, որի վերաբերյալ հայտնում ենք, հետևյալը.

«Տեղական ինքնակառավարման մասին» Հայաստանի Հանրապետության օրենքի 14-րդ հոդվածի 2-րդ մասի համաձայն, «համայնքի ավագանու նիuտն իրավազոր է, եթե նիuտին ներկա են ավագանու անդամների կեuից ավելին»: 

Նույն օրենքի 16-րդ հոդվածի 1-ին մասի 13-րդ կետի համաձայն, համայնքի ավագանուն իրավունք է վերապահված որոշում կայացնել ավագանու անդամի լիազորությունների վաղաժամկետ դադարեցման վերաբերյալ: 

 Իսկ վերոհիշյալ օրենքի 21-րդ հոդվածով հստակ սահմանվում են համայնքի ավագանու անդամների լիազորությունների վաղաժամկետ դադարեցման հիմքերը, մասնավորապես, սահմանված է, որ համայնքի ավագանու անդամների լիազորությունները վաղաժամկետ դադարում են, եթե`

1) դադարեցվել է նրա` Հայաuտանի Հանրապետության քաղաքացիությունը.

2) նա դադարել է համայնքի բնակիչ լինելուց.

3) դատարանի` oրինական ուժի մեջ մտած մեղադրական դատավճռով նա դատապարտվել է ազատազրկման և կրում է պատիժը.

4) նա զորակոչվել կամ ծառայության է անցել զինված ուժերում.

5) դատարանի` oրինական ուժի մեջ մտած վճռով նա անգործունակ, uահմանափակ գործունակ, անհայտ բացակայող կամ մահացած է ճանաչվել.

6) նա ավագանու անդամության հետ անհամատեղելի պաշտոն է զբաղեցնում.

7) նա մեկ տարվա ընթացքում անհարգելի պատճառով բացակայել է ավագանու նիuտերի կամ քվեարկությունների ավելի քան կեuից.

8) նա հրաժարական է տվել.

Վերոհիշյալ հոդվածների համադրումից պարզ է դառնում, որ կարող է ստեղծվել այնպիսի իրավիճակ, երբ ավագանու անդամների լիազորությունների վաղաժամկետ դադարման հիմք առաջանալու և ավագանու այն անդամների կողմից, որոնց լիազորությունները վաղաժամկետ դադարեցվելու են, նիստին չներկայանալու դեպքում համայնքի ավագանին այլևս չկարողանա անցկացնել նիստ և վաղաժամկետ դադարեցնել ավագանու անդամի լիազորությունները: 

Ակնհայտ է, որ օրենքի տարբեր հոդվածների միջև առկա տարընթերցումները կարող են հանգեցնել հակասահմանադրական իրավիճակի, երբ կարող է վտանգվել ավագանու գործունակությունը: Հնարավոր չէ, որպեսզի դա եղած լինի օրենսդրի իրական մտադրությունը: Հետևապես, օրենքի սոսկ տառացի մեկնաբանման արդյունքում առաջացող փակուղային իրավիճակը հաղթահարելու համար անհրաժեշտ է բացահայտել օրենսդրի իրական մտադրությունը, հիմնվելով օրենքի ամբողջ համակարգի տրամաբանության վրա: Այդ իմաստով ակնհայտ է, որ «Տեղական ինքնակառավարման մասին» Հայաստանի Հանրապետության օրենքի 14-րդ հոդվածի 2-րդ մասով նախատեսված դրույթի նպատակն ավագանու կողմից իր գործառույթների պատշաճ իրականացումն ապահովող գործուն երաշխիքների ապահովումն է: Օրենսդիրն այդ դրույթները սահմանելիս բնավ նպատակ չի ունեցել ստեղծել այնպիսի իրավիճակ, որպեսզի ավագանին հնարավորություն չունենա իրականացնել իր գործառույթները: 

Հաշվի առնելով վերոհիշյալը, գտնում ենք, որ «Տեղական ինքնակառավարման մասին» Հայաստանի Հանրապետության օրենքի 21-րդ հոդվածով սահմանված` ավագանու անդամի լիազորությունների վաղաժամկետ դադարման հիմքերի առկայության դեպքում, ավագանու լիազորությունները դադարեցնելու նպատակով` ավագանու նիստ անցկացնելու անհնարինության դեպքում ավագանու անդամի լիազորությունները պետք է դադարած համարվեն օրենքի ուժով` առանց ավագանու նիստ անցկացնելու: 

Հարգանքով`






Հ. ԹՈՎՄԱՍՅԱՆ
Կատարող` Օրենսդրության վերլուծության և կատարելագործման վարչություն

Ա. Բարսեղյան, հեռ. 380-227

